ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	      ՀՀ ֆինանսների նախարարություն
	29․08․2025թ․

	
	01/34-1/18895-2025

	 Նախագծով նախատեսվում է ՀՀ 2025 թվականի պետական բյուջեով ՀՀ ներքին գործերի նախարարությանը (այսուհետ՝ Նախարարություն) հատկացված ընդհանուր միջոցների շրջանակներում կատարել  450,379.4 հազար դրամի վերաբաշխում՝ «1234» ծրագրի «11001. Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» միջոցառումից նվազեցվող գումարն ուղղելով «31003. ՀՀ ՆԳՆ կարիքի բավարարում» միջոցառմանը՝ Նախարարության պարեկային ծառայության և հաշվառման-քննական բաժինների համար տեսախցիկների, վարչական և այլ սարքավորումների ձեռքբերման նպատակով: Մասնավորապես, նախատեսվում է ձեռք բերել՝
- համացանցային տեսախցիկներ 298,625.4 հազար դրամ,
- վարչական սարքավորումներ (օդորակիչներ, համակարգչային  աթոռներ, փոշեկուլ և այլն)՝ 82,856.8 հազար դրամ, 
- մատնահետք կարդացող թվով 60 սարքեր՝ 56,880.0 հազար դրամ, 
- ծրագրային ապահովման օժանդակ ծառայություններ 8,800.0 հազար դրամ, - ցանցային համակարգ՝ 3,217.2 հազար դրամ:
1․ Ընդ որում, նշված գումարն առաջարկվում է նվազեցնել «պարգևատրումներ, դրամական խրախուսումներ և հատուկ վճարներ» հոդվածից, որի նվազեցման պատճառների, ինչպես նաև անձնակազմի հետագա պարգևատրման վերաբերյալ տեղեկատվություն ներկայացված չէ: Միաժամանակ,  նշված նվազեցումները հնարավոր չէ կատարել Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության, ինչպես նաև ինն ամսում բավարար միջոցներ չլինելու պատճառով։

2․ Ինչ վերաբերվում է Նախագծով ավելացվող ծախսային ուղղություններին, ապա առաջարկում ենք ներկայացնել տեղեկատվություն՝ Նախարարության պարեկային ծառայության և հաշվառման-քննական բաժինների համար վերը նշված սարքավորումների՝ ներկա փուլում ձեռքբերման անհրաժեշտության և հրատապության վերաբերյալ, ինչպես նաև բացահայտել չբյուջետավորման պատճառները:



























3․ Հաշվի առնելով, որ ՀՀ 2025 թվականի պետական բյուջեով թվայնացման հետ կապված բոլոր ծախսերը խմբավորվել են ՀՀ ԲՏԱ նախարարության «1235. Թվային փոխակերպման գործընթացի իրականացում» ծրագրի «31001. Միասնական թվային միջավայրի ձևավորում» միջոցառման մեջ, որով նախատեսվում է պետական մարմինների կողմից իրականացվող թվային փոխակերպումները, առաջարկում ենք ցանցային համակարգի ձեռքբերման հարցը քննարկել թվայնացման օրակարգին համահունչ Տեղեկատվական համակարգերի կառավարման խորհրդում և դրական եզրակացության պարագայում նշված ծախսի ֆինանսավորման աղբյուր դիտարկել վերը նշված միջոցառումը: Միաժամանակ, առաջարկում ենք Նախագծով թվայնացման կարիքի համար նվազեցվող գումարներն ուղղել ՀՀ կառավարության պահուստային ֆոնդ:
4․ Հայտնում ենք նաև, որ ՀՀ կառավարության 2024 թվականի դեկտեմբերի 27-ի N 2060-Ն որոշման 12-րդ հավելվածով սահմանված Կարգի 4-րդ կետի համաձայն՝ գլխավոր կարգադրիչները պետական բյուջեի կատարման ընթացքում կարող են 2025 թվականի պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող ծրագրերի հատկացումների ընդհանուր գումարի 2.0 տոկոսը: Հարկ է նշել, որ Նախարարությունն արդեն իսկ գերազանցել է 2.0 տոկոսի շեմը և առաջարկում ենք հետայսու զերծ մնալ վերաբաշխումների իրականացումից:
5․ Անդրադառնալով Նախագծի տեխնիկական մասին՝ հայտնում ենք հետևյալը.
- առաջարկում ենք հավելված 7-ում 44511371 ԳՄԱ կոդով ներկայացված «գործիքների հավաքածու» գնման առարկայի չափի միավորը նշել «լրակազմ».
- Նախագծի ընդունումը հիմնավորող փաստաթղթի համաձայն՝ հավելված 7-ում 39713432 ԳԱՄ կոդով ներկայացված «փոշեկուլ» և 44511371 ԳԱՄ կոդով ներկայացված «գործիքների հավաքածու» ապրանքները համապատասխանաբար 182.0 հազար դրամ և 302.0 հազար դրամ արժեքով նախատեսվում է  ձեռք բերել մեկ անձից գնման ձևով, հաշվի առնելով, որ դրանց գնման գները չեն գերազանցում գնումների բազային միավորը՝ մեկ միլիոն դրամը:
 ՀՀ կառավարության 2017 թվականի ապրիլի 13-ի N 390-Ն որոշմամբ հաստատված կարգի 2-րդ կետի 2-րդ ենթակետի համաձայն՝ գնման ձևը լրացնելիս հաշվի է առնվում, որ գնման գինը գնումների միասնական անվանացանկի 2-րդ մակարդակում նշված ապրանքների խմբերի հանրագումարն է.
- 4-րդ հավելվածի 1-ին կետի 2-րդ ենթակետի համաձայն՝ երկրորդ մակարդակը` խումբը, ցույց է տալիս բաժնում ապրանքի անվանախումբը (XXX00000):
Ելնելով վերոգրյալից և հաշվի առնելով, որ Նախագծի հաստատման դեպքում հիշյալ ապրանքները պետք է ներառվեն գնումների պլանում, ինչի արդյունքում այդ անվանախմբերում նշված ապրանքների գնման գների հանրագումարը կգերազանցի գնումների բազային միավորը, հայտնում ենք, որ հիշյալ հիմքով հնարավոր չէ գնման ընթացակարգը կազմակերպել մեկ անձից գնման ձևով: Հետևաբար, առաջարկում ենք հավելված 7-ում փոխարինել գնման ձևը և ապրանքների ձեռք բերման համար նշել գնման մրցակցային ձև:
	

















Ընդունվել է ի գիտություն։
Նախորդ տարում ՀՀ ՆԳՆ անձնակազմը 2 անգամ պարգևատրվել է, սակայն 2025թ․ ընթացքում ծագած առավել հրատապ խնդիրների կարգավորման նպատակով անհրաժեշտություն է առաջացել 1 պարգևատրման միջոցներն ուղղել տվյալ խնդիրների լուծմանը։ Միաժամանակ, պետք է նշել, որ տվյալ պահին ինն ամսում առկա են բավարար միջոցներ՝ նվազեցումներ կատարալու նպատակով։

                     Ընդունվել է ի գիտություն։
  Թվով 30 համացանցային տեսախցիկները նախատեսված են ՀՀ ՆԳՆ հաշվառման-քննական ծառայությունների մատուցման, թույլտվությունների և լիցենզավորման վարչության համար նախատեսված քննական ավտոմեքենաների համար՝ վարորդական իրավունքի քննության անցկացման ժամանակ տեսաձայնագրությունների իրականացման նպատակով, թվով 408 հատը՝ ՀՀ ՆԳՆ ոստիկանության պարեկային ծառայության աշխատակիցների կողմից վարչարարության իրականացման ժամանակ տեսաձայնագրություն իրականացնելու նպատակով։ Դրանց հրատապությունը պայմանավորված է այն հանգամանքով, որ ՀՀ քաղաքացիների կողմից վարորդական իրավունքի վկայականների քննության արդյունքների հետ կապված բազմաթիվ բողոքներ են ստացվում, որ վերջիններիս անբավարար գնահատելու մասին որոշումները կայացվում են ոչ օբյեկտիվ։ Սույն պարագայում, տեսախցիկների առկայությունը հնարավորություն կընձեռնի՝ ավելի թափանցիկ դարձնելու քննության անցկացման գործընթացը։ Նմանատիպ խնդիրներ առկա են նաև Պարեկային ծառայության մոտ, մասնավորապես, առկա տեսախցիկները հնամաշ են, մարտկոցները գտնվում են անմխիթար վիճակում, լիցքավորումը շուտ է վերջանում և այլն։ Բյուջետային սահմանափակ միջոցների պարագայում առաջնահերթությունը տրվել է ՀՀ կառավարության 2021 թվականի նոյեմբերի 18-ի թիվ 1902-Լ որոշման հիմքով ՀՈԳՎ, ՔՈԳՎ, ոստիկանության գվարդիայի ձևավորման և կազմավորման նպատակով պահանջվող ծախսերի ֆինանսավորմանը։ 
   Ինչ վերաբերում է 35 «համակարգչային աթոռ», 3 «դյուրակիր համակարգիչ» գնման առարկաների ձեռքբերումներին, ապա պետք է նշել, որ ՆԳՆ ղեկավարության կողմից ՀՔԲ-ներում կատարվել են շրջայցեր, որի արդյունքում հանձնարարվել է՝  քաղաքացիներին սպասարկող բաժիններում, որտեղ սպասարկվում են նաև այլ երկրների քաղաքացիներ, բարոյապես մաշված վիճակում  գտնվող գույքը փոխարինել նորերով և մատուցել միջազգային ստանդարտներին համապատասխան ծառայություններ։ 



Չի ընդունվել։
Սույն ապրանքների ձեռքբերումը որևէ կապ չունի ՀՀ-ում իրականացվելիք թվայնացման գործընթացների հետ, դրանք իրենցից ներկայացնում են ՀՀ ՆԳՆ կարիքների համար ապրանքների ձեռքբերում, որոնց արդյունքում կբարելավվեն նախարարության աշխատանքները։ 






Չի ընդունվել։
ՀՀ ՆԳՆ 2025 թվականի հատկացումների շրջանակում իրականացվող վերաբաշխումների ծավալը հիմնականում վերագրվում է ՆԳՆ համակարգում ընթացող բարեփոխումներին։




Ընդունվել է։
Նշված գնման առարկաների պահանջը հանվել է նախագծից։

